
palilin na kebalan

pitasaw qupaskua na busus, yau uzusa palilin na kebalan.

sagaussiq nani palilin na kebalan, ganengi melabu ’daq, sagazusa nani
palilinan na tuRbuwan, pelisin pagayta tu ’daq, sukaw melabu ’daq, melilin
nani manmet sagabian saleppawan.

sagaussiq palilin na kebalan, ta tuRantuRabi melilin, maynep ita tu
Kikiya, mai pama temuku telaquqg kikang masuwat ita melilin, ta kezanan
melilin, pasaya ita tu ussiq sapaR, tebaRi ay seRay busaR ay Rag, utulu
tenayan ay kupu, uzusa nani sasepean tu niseppawan Rag, ussiq nani zata
seppaw, kukuy kintani lazat kilasan ta tu utani. Raya ay tasaw na pinileppaw
mazas siangatu, sikawman ta bagbagibai seppaw, munna nani seppaw tu
busaR ay seRay tebaRi ay Raq, sigatulu seppaw, izawan ta tu kiya ta kupuan
sasilepan ta, kukuy nansakilasan kenitan ta sigatulu seppaw ta sapaRan
gaya, izawan ta tu kitut saganan ta gaya kulikuzan na ti na saleppawan
pagegenanem seppaw.

sagazusa nani palilin na tuRbuan, mulupun tu tuRantuRabi ay melilin
deddan 'nay, taRbabi ta Rabetin duki nengi ti siangatu melilin tu tuRbuwan,
melilin tu tuRbuwan muwaza pelisin na, sukaw paqayta palabu tu ’daq. azu

mai ginunungan ta pelisin na, gasilanas tu naququni ya saleppawan,

melilin tu tuRbuwan nani yau ta temunawan, pasaya ita tu ussiq
benuqu, sapaR mamitulun uzusa, biRi na benina uzusa sapsapan ta ta
sapaRan seppawan ta ta benuquan, temuku ti ay telaquq kikang, tebaRi ay
seRay busaR ay Rag, telaqug kikang nani gatuRiyasan ta temag banus na,
taktakan ta ’si na telaquq kikang pusalang meRamaz, mammi ti nani alan ta
penazengitan na, anem na, tupi na sapalilinan, kintani lazat melilin kilasan ta
tu utani, senapuwaR sagepeR pagenanem, kukuy sakilasan pagenanem,
seppaw nani seppawan ta ta biRian na benina, sasetaR munna Raya ay tasaw
na pinileppaw mazas siangatu seppaw, sikawman ta bagbaqibai seppaw,
siqatulu seppaw tu saseppawan meniz, kulikuzan na ti na saleppawan
seppaw, nizu sigatuluan ta seppaw, gatis seppaw ta liman ganan ta.

mulupun nani ussiqg sapaR nisepawan, sepawan ta ta babaw na tangan
na temunaw, ussiq sapaR niseppawan seppawan ta ta kezanan, niRamazan
salang telaquq kikang seRay senapuwaR, saganan na saleppawan manmet
sagabian, azu sigatis, sukaw paganan tu niquduan na leppaw, walinan ta ta

tanganan na iRuUR pasalin sa lazing.

